
GOUVÈNÈ CUOMO ANONSE FESTIVAL LAPÈCH FAMILYAL GRATIS NAN BELMONT LAKE 

 

Festival la make lansman twit pwogram prentan nan Long Island 

 

 

Gouvènè Andrew M. Cuomo jodia te anonse ke Festival Lapèch Familyal Prentan pral fèt nan Samdi, 5 

avril nan Belmont Lake State Park nan Long Island, ki te òganize pa Depatman Konsèvasyon Anviwonman 

Eta (DEC) ak Biwo Park, Rekreyasyon ak Prezèvasyon Istorik (OPRHP).  

 

Aktivite a se yon pati nan inisyativ NY Louvri pou Pèch ak Chas Gouvènè Cuomo nan efò pou amelyore 

aktivite rekreyasyon pou espò ki nan eta ak andeyò eta ak pou estimile aktivite touris toupatou nan eta. 

Inisyativ la gen ladan fasilite pou jwenn lisans chas ak pèch ak diminisyon frè pou peye lisans, 

amelyorasyon aksè pou peche nan plizyè kote nan eta a, estokaj 950.000 liv pwason, agrandisman klinik 

pèch ak ogmantasyon posiblite pèch nan plizyè rejyon.  

 

“Festival nan Belmont Lake la se yon chans pou Nouyòkè yo jwi gwo aktivite anplennè ak lapèch nan dlo 

dous pou gratis,”Gouvènè Cuomo te deklare. “Nap rann li fasil pou fanmi yo eseye lapèch nan dlo dous 

ak aprann sou aktivite rekreyasyon New York gen pou ofri.” 

 

Pandan Festival Lapèch nan Belmont Lake moun yo kapab aprann sou posibilite lapèch nan dlo dous nan 

Long Island ak aktivite yo ofri nan klib lapèch lokal, e timoun yo kapab patisipe nan yon koukou 

distribisyon ak lòt aktivite amizman yo. Lisans pou lapèch pa obligatwa pou patisipe nan aktivite festival 

yo.  

 

Aktivite festival yo ap kòmanse a 10 am e yo gratis. Aktivite yo se pral lapèch ouvri, leson lapèch, 

demonstrasyon lapèch ala mouch ak sèvis netwayaj pwason. Anplis, yon ekspozisyon pral mete sou pye 

pa DEC ak klib pèch lokal yo. Liy ak apa gratis pral disponib pou patisipan pandan tout jounen an. Kòm 

kantite liy ranplasman yo limite, patisipan yo ankouraje pou pote pwòp materyèl pèch yo si yo genyen. 

Egzijans lisans lapèch dlo dous pou pechè ki gen 16 lane ak plis elimine pou evenman sa. 

 

Aktivite timoun yo pral kòmanse egalman a 10 am. e li pral gen ladan yon objè gonflab (si tan pèmèt li), 



Haitian Creole 

konkou “Spring Fling” lan ak aprann sou ekspozisyon edikasyonèl pa Inite Edikasyon DEC. Timoun kap 

patisipe nan konpetisyon lansman an pral gen yon chans pou genyen kèk gwo prim, DEC’s I FISH NY 

Program, OPRHP Magazin Fisherman ak Natural Heritage Trust.  

 

Lòt sponsò pou festival lapèch la se Natural Heritage Trust, Fisherman Magazine, ak stasyon radyo 106,1 

WBLI ak 102,3 WBAB. 

 

Festival la pral egalman prezante pwogram lansman twit prentan nan konte Nassau ak Suffolk. Anvan 

festival la, Belmont Lake pral ranpli apeprè 4,000 twit fario, mouchte ak aksansyèl pa DEC ak OPRHP. 

Anplis, DEC pral egalman estoke twit nan Etan Upper Twin nan Wantagh, Oyster Bay Mild Pond, riso 

Massapequa ak Rezèvwa ak 17 lòt lak Long Island, sa ki pral bay ekselan pèspektiv pou lapèch prentan 

nan Long Island. 

 

Komisyonè DEC Joe Martens te deklare, “Lè wap aprann yon moun peche, yo jeneralman branche sou 

spò a epi peche pandan tout lavi yo. Gouvènè Cuomo rekonèt wòl enpòtan lapèch ak lòt aktivite 

anplennè yo genyen sou ekonomi rejyon an ak kalite lavi pou Nouyòkè yo, e festival lapèch gratis sa se 

yon bon fason pou delvope nouvo jenerasyon pechè yo.” 

 

Komisyonè Biwo Park, Rekreyasyon ak Prezèvasyon istorik Eta New York Rose Harvey te deklare, 

“Lapèch se yon gwo mwayen pou Nouyòkè yo – espesyalman jèn nou yo – pou dekouvri lanati ak aprann 

pou yo pi bon gadyen mond natirèl la. Mwen kontan pou m rejwenn Gouvènè Cuomo nan akeyi pechè 

yo nan Pak Eta New York, sa ki ofri aksè fasil a bèl lak, etan, sous dlo ak rivyè nan eta pou òganize 

aktivite spesyal pou entwodui moun yo a lapèch oswa ede yo amelyore kapasite yo.” 

 

Egalman anba inisyativ NY louvri pou lapcèch ak lachas, sèlman ane sa a Eta New York te: 

• Devwale nouvo lisans avanti NYS la kap pèmèt fanatik aktivite anplennè, moun ki kondwi bato, 

pechè ak chasè pou gwoupe lisans lwazi yo ak avantaj yo sou lisans chofè yo pou Eta New York 

(tanpri vizite NYS License Center  pou plis enfòmasyon sou lisans oubyen pou aplike pou yon 

lisans pou aktivite rekreyasyon anplennè); 

• Entwodui Plak imatrikilasyon Avanti Eta New York, ki gen ladan nèf desen plak ki disponib 

gratis pou moun kap achte nouvo lisans chas, pèch, pou lavi oubyen lisans pak nan lane 2014, a 

pri rabè pou moun ki deja gen plak  pou lavi e a pri anyèl pou moun ki gen lisans yo (disponib 

nan http://licensecenter.ny.gov/); 

• Garanti $6 milyon dola pou 50 nouvo sit daksè atravè rejyon an pou konekte chasè, pechè, 

moun kap gade zwazo ak lòt fanatik aktivite anplennè nan 380.000 karo tè Eta a ki pa eksplwate 

atravè New York; 

• Granti $4 milyon dola nan finansman pou fè reparasyon enfrastrikti ki nesesè nan 12 systèm 

elvaj pwason eta a ap jere a eki pwodi epi estoke chak ane yon mwayèn konbine 950.000 liv 

pwason nan dlo New York; 

• Diminye pri yo pou lisans lapèch soti $31 dola a $28 dola pou moun ki pa rezidan yo ak $13 

dola a $12 pou rezidan yo; yon ogmantasyon nan kantite jou pèch ki otorize nan tout eta a soti 

uit rive 2; ak otorizasyon pou DEC ofri 10 jou pri pwomosyonèl pou lisans chas, pèch ak pòz pyèj. 

Pri redwi sa yo chita sou efò ane pase, kote te gen yon reyisit nan fè lisans pèch ak chas nan pi 

ba pri epi te rann lisans pèch valid pou yon lane apati dat acha a. 

• Lanse Empire Passport Lifetime, ki ofri vizitè nan Pak Eta yo opsyon pou yo peye yon frè yon 

sèl fwa pou fè esperyans tout sa Pak Eta New York gen pou ofri pandan tout lavi yo; ak  

• Otorizasyon chas ak flèch, alesepsyon sou Konte Long Island ak Westchester, pou chasè ki gen 

14 lane oubyen plis pou ti jwèt, ak pou gwo jwèt pandan sezon zamafe ak pandan pòsyon nan 

sezon chas ak flèch la; 

Aktivite lwazi ak espò pote gwo valè ekonomik nan tout Eta New York. Dapre Congressional Sportsmen’s 

Foundation, spòtif gason ak fanm te depanse $4,95 bilyon dola nan chas ak pèch nan New York nan lane 

2011 epi sipòte plis pase 56,000 dyòb atravè eta a. Anplis, depans spòtif gason ak fanm nan New York te 

kreye $623 milyon dola nan taks onivo eta ak lokal nan lane 2011. Dapre yon sondaj U.S. Fish and 

Wildlife Service, nan lane 2011, Eta New York te dezyèm nan nasyon an pou depans pechè fè nan atik 

pou pèch epi te sizyèm nan depans pechè ki pa rezidan. Depans sa yo te kreye revni pou apeprè $108 

milyon dola nan taks onivo eta ak lokal. Eta New York toujou gen yon bèl avans nan kantite lisans pechè 

ki peye ak apeprè yon milyon lisans ki achte. 

 

Nan ka move tan, moun yo ta dwe rele I FISH NY nan (631) 444-0283 ouben Belmont Lake State Park nan 

(631) 667-5055 pou konfime si aktivite a ap toujou fèt. Ap gen yon frè $8 pou itiilizasyon machin. Pakin 

gratis pou moun ki gen Empire Pass. Empire Pass 2014 ap vann pou $65 nan biwo pak eta a, sou entènè 

sou sit http://nysparks.com/admission/empire-passport/ , ouben nan telefòn nan 518-474-0458. Ou 

kapab egalman achte Paspò Empire twazan, senkan, ak pou lavi sou entènèt oswa nan biwo pak yo. 

 

Pou jwenn enfòmasyon sou lapèch nan dlo dous sou Long Island ouben pwogram rezèv twi prentan nan 

konte Nassau ak Suffolk, rele DEC Bureau of Fisheries nan (631) 444-0280, e-mail 

fwfish1@gw.dec.state.ny.us , ouben ale sou sit: http://www.dec.ny.gov/outdoor/7951.html. 

